
						விக்கிமூலம் இலிருந்து

					

					


					
					
					இப்பக்கம் மெய்ப்பு பார்க்கப்படவில்லை
ஆயின், அவரை அம்மக்களினின்றும் வேறு பிரித்து எவரும் எளிதிலுணர்ந்து கொள்ள இயலுமோவெனின், இயலா தென்க: என்னை? குணத்தால் முற்றும் முரணி, வடிவால் முழுதும் ஒத்திருக்கின்றாராகலின். இதனை, 'மக்களே போல்வர் கயவர் அவரன்ன
ஒப்பாரி யாங்கண்ட தில்'
என வள்ளுவனார் தெள்ளுமொழியும் விளக்கினமை காண்க. ஆதவின், கல்வியறிவு கைவரப் பெற்ற பெரியாரே இன்ப துன்பங்களையும், அவற்றை ஆக்கவும் போக்கவும் ஆய நெறிகளையும் பிறழாது உணர்வர். அங்ங்ணம் உணரும் தன்மையை முறைப்படுத்தி ஆராய்ந்தால் அது "சமய உணர்ச்சி அல்லது 'கடவுட் கொள்கை' என்பதிற் சென்று. முடியும். இம்முடிவிற்கு வாராதவர் தாங்கற்ற கல்வியாற். பயன்பெறாதவர்களாய், மேற்காட்டிய மாக்களினத்துடன் வைத்தெண்ணப்படுவார். இவ்வுண்மையை,
'கற்றதனா லாய பயனென்கொல் வாலறிவன்
கற்றாள் தொழாரெ னின்'
என்னுந் திருக்குறளாலும் அறிக. இன்னும், இறைவன் திருவடியை வணங்குதற்கு அறிவுறுத்துகின்ற கல்விதான் கல்வியெனப்படுமென்பதும், ஏனையவை ஆகாவென்பதும்,
'கற்க, கசடறக் கற்பவை கற்றபின்
கிற்க வதற்குத் தக."
என்னுந் திருக்குறளிலுள்ள கற்பவை என்பதனாலும், 'விலங்கொடு' என்பதிலுள்ள "இலங்குநூல்; என்பதனாலும் கற்பவை யென்றதனால் அறம் பொருள் இன்பம் வீடென் னும் உறுதிப் பொருளுணர்த்துவனவன் றிப் பிற பொருளு, ணர்த்துவன சின்னாள் பல்பிணிச் சிற்றறிவினர்க்கு ஆகா வென்பது பெற்றாம்' என்னும் பரிமேலழகர் உரையானும் உணரப்படும். -

		 இப்பக்கம் கடைசியாக 9 ஆகத்து 2018, 16:57 மணிக்குத் தொகுக்கப்பட்டது.
	அனைத்துப் பக்கங்களும் படைப்பாக்கப் பொதுமங்கள் அனுமதியுடன் பகிரப்பட்டுள்ளன; கூடுதலான கட்டுப்பாடுகளுக்கு உட்படலாம்.

